
Fernando Bernuesen antzezlan batean oinarrituta, Harkaitz Canok idatzitako album
ilustratu honek, Isabel  Hergueraren ilustrazioekin, liburutegiei  eta literaturari
omenaldia egin nahi die, gazteak literaturaren mundura
erakartzeko asmoz. 
Antzezlana liburu-aurkezpen baten  aitzakian hasiko da, eta liburu  aurkezpen
horretan aurkezten den liburua izango da ipuin hau, benetan existituko dena.

Alabarekin nola komunikatu ez dakien aita batek paperezko hegazkin bat bidaltzen
dio egunero balkoitik agur esateko. Hegazkinetan idatzitako mezuen bidez, aitak
literatura-misioak jartzen dizkio alabari, liburuzain zorrotz baten konplizitatearekin
argitu ditzan. Horrela, liburuen eta bizitzaren arteko lotura ezagutuko du neskatoak.
Urte asko geroago, orain idazlea den alaba, liburutegira itzuliko da bere lehenengo
liburuan jaso duen iniziazio-esperientzia hori kontatzeko.

Harkaitz Cano

Harkaitz Cano (Lasarte-Oria, 1975) Zuzenbidea
ikasi zuen arren idaztea izan du beti ogibide, 18
urterekin bere lehen poema bilduma argitaratu
zuenetik. Geroztik, jenero guztiak landu ditu: nobela
(Twist, Fakirraren ahotsa), ipuinak (Neguko zirkua,
Beti oporretan), poesia (Norbait dabil sute-
eskaileran, Pozaren erdia), antzerkia (Sisiforen
paperak, Hondamendia)… Komiki gidoietan eta haur
eta gazte literaturan ere aritzen da eta hamaika letra
egin ditu euskal kantari eta taldeentzat. Allen
Ginsberg, Hanif Kureishi, Sylvia Plath, Anne Sexton
eta Raymond Carverren lanak euskaratu ditu.
Dozena bat hizkuntzatan irakur daitezke bere
liburuak. 

https://www.harkaitzcano.com

